
Annotatsiуa: Maqolada Qashqadaryo viloyatida ishsizlik darajasini qisqartirishning ustuvor yo‘nalishlari va kelgusi davr 
uchun prognoz ko‘rsatkichlari ishlab chiqilgan. Shuningdek, prognozlash davomida Qashqadaryo viloyatining 2004‒2023-
yillar mobaynida ishsizlik darajasi va ko‘rsatkichlari trend ma’lumotlari o‘rganilgan hamda statistik vaqtlar qatori uslubi 
orqali polinomial regressiya usulida prognoz modeli hisoblab chiqilgan. Tadqiqot natijalariga asosan maqolada mintaqa-
dagi ishsizlik darajasini pasaytirish bo‘yicha taklif vaa tavsiyalar ishlab chiqilgan.

Kalit so‘zlar: ishsizlik, ishsizlik darajasi, YAHM, bandlik, bandlik darajasi, aholi daromadlari, kambag‘allik darajasi.
Abstraсt: The article develops priorities for reducing unemployment in the Kashkadarya region and forecast indicators for 
the coming period. Also, when forecasting, data on trends in the unemployment rate and indicators of the Kashkadarya 
region for 2004‒2023-were studied and a forecast model was calculated using the polynomial regression method using 
the method of statistical time series. Based on the results of the study, the article developed proposals and recommenda-
tions to reduce the unemployment rate in the region.

Keу words: unemployment, unemployment rate, GDP, employment, employment level, population income, poverty level.
Аннотация: В статье разработаны приоритеты снижения безработицы в Кашкадарьинской области и прогнозные 
показатели на ближайший период. Также при прогнозировании были изучены данные о тенденциях уровня без-
работицы и показателей Кашкадарьинской области за 2004‒2023-годы и рассчитана модель прогноза методом 
полиномиальной регрессии с использованием метода статистических временных рядов. По результатам исследо-
вания в статье разработаны предложения и рекомендации по снижению уровня безработицы в регионе.

Ключевые слова: безработица, уровень безработицы, ВВП, занятость, уровень занятости, доходы населения, 
уровень бедности.

K I R I S H
Ma’lumki, ishsizlik darajasi har bir mintaqaning iqtisodiy taraqqiyotini belgilovchi muhim ko‘rsatkichlardan 

biri hisoblanadi. Mintaqalarda ishsizlik darajasining yuqori bo‘lishi mamlakat iqtisodiyotiga jiddiy ta’sir ko‘rsa-
tadi. Jumladan, ishsizlikning yuqori darajasi tufayli hududlar aholisining iste’mol xarajatlari kamayishi ortidan 
oziq-ovqatlar va tovarlar ishlab chiqarish sanoati hajmida uzilishlar, aholi daromadlarining kamayishi ortidan 
hududiy kambag‘allik darajasining ortishi, yalpi hududiy maxsulot hajmining qisqarishi ortidan hududning iqti-
sodiy o‘sishining boshqa hududlarga nisbatan orqada qolishi kabi iqtisodiy oqibatlarga olib keladi. Shunday 
ekan, hududiy ishsizlik darajasini tadqiq qilish va kelgusidagi o‘zgarishlarni prognozlar orqali mintaqalarda ish-
sizlik darajasini kamaytirishga doir chora-tadbirlarni ishlab chiqish har bir mintaqa iqtisodiyoti oldida turgan 
dolzarb masaladir.

Mazkur tadqiqot ishi mazmuniga ko‘ra, Qashqadaryo viloyatida ishsizlik darajasining kelgusi yillardagi 
o‘zgarish tendensiyani tahlil qilish va prognozlash natijalariga asosan taklif va tafsiyalar ishlab chiqishdan 
iborat. Xususan, O‘zbekiston Respublikasi Prezidetining 2023-yil 30-apreldagi “O‘zbekiston–2030” strategiyasi 
to‘g‘risida”1gi PF-158-son Farmonida “Aholini daromadli mehnat bilan band qilish, ijtimoiy sug‘urta tizimini tako-
millashtirish” masalasiga o‘rg‘u berilgan bo‘lib 2030-yilga qadar mamlakatda ishsizlik darajasini 7 foizga qis-
qartirish belgilab qo‘yilgan bo‘lsa, O‘zbekiston Respublikasi Prezidentining “2022–2026-yillarga mo‘ljallangan 
Yangi O‘zbekistonning taraqqiyot strategiyasi to‘g‘risida” 2022-yil 28-yanvardagi PF-60-son farmoni ijrosi 
yuzasidan 2022-yilning 20-aprel sanasida O‘zbekiston Respublikasi Vazirlar Mahkamasining “2022‒2026-yil-

1 O‘zbekiston Respublikasi Prezidetining 2023-yil 30-apreldagi ““O‘zbekiston–2030” strategiyasi to‘g‘risida”gi PF-158-son Farmoni. 
URL: https://lex.uz/ru/docs/6600413

larda Qashqadaryo viloyati hududlarini kompleks ijtimoiy-iqtisodiy rivojlantirish va aholi turmush darajasini 
yanada yaxshilashga doir qo‘shimcha chora-tadbirlar to‘g‘risida2”gi 201-son qarorida viloyatdagi ishsizlik dara-
jasini 7,6 foizgacha qisqartirish ko‘zda tutilganligi tadqiqot ishining tashkiliy-huquqiy jihatdan ham o‘ta dolzarb 
ekanligini ko‘rsatadi.

A D A B I Y O T L A R  S H A R H I
Mintaqaviy ishsizlik darajalarini prognozlashning bir qator usullari mavjud bo‘lib, eng ko‘p tarqalgani polino-

mial regressiya usulidir. Mazkur usuldan Ruminiyalik tadqiqotchi Lukianenko “2021–2022-yillarda Ruminiyadagi 
ishsizlik darajasini modellashtirish va bashorat qilishda turli xil bir o'zgaruvchan prognozlash usullarining qiyo-
 siy tahlili3” maqolasida sharqiy Yevropada va Ruminiyada ishsizlik darajalarini prognoz qilishda foyda langan. 
Shuningdek, Hindistonlik tadqiqotchi Chakraborty “Ishsizlik darajasini prognozlash: LSTM-GRU gibrid yon-
dashuvi4” nomli maqolasida mazkur uslubga to‘xtalib o‘tgan. Mazkur usulda hududiy ishsizlik darajasini tahlil 
qilish va prognoz qilishda Martin Ravalionning qator ilmiy ishlari o‘rganib chiqildi. Jumladan, M. Ravallionning 
“Qashshoqlikni taqqoslash: tushunchalar va usullar bo‘yicha qo‘llanma5” (2001) kitobida polinomial regressiya 
usulida prognoz modeli orqali kambag‘allikni o‘lchash va tahlil qilishning keng qamrovli sharhini, jumladan, vaqt 
qatorlarini prognozlash bo‘yicha munozaralarni taqdim etadi. Garchi M. Ravalion ishsizlik darajasini prognoz 
qilishda ushbu usul foydalanmagan bo‘lsada, boshqa omillar o‘zgarishsiz bo‘lgan holda ishsizlik darajasini 
prognozlashda mazkur usul o‘z ahamiyatini yo‘qotmaydi.

T A D Q I Q O T  M E T O D O L O G I YA S I
Tadqiqot mobaynida Qashqadaryo viloyatining ishsizlik darajasi tahlil qilinib, 2022‒2004-yillardagi ko‘rsat-

kichlarni xisobga olgan xolda 2030 yilga qadar istiqbol ko‘rsatkichlar ishlab chiqildi. Prognozlash davomida 
Qashqadaryo viloyatining 2022‒2004-yillar mobaynida ishsizlik darajasi ko‘rsatkichlari trend ma’lumotlari 
o‘rganildi va polinomial regressiya usulida prognoz modeli hisoblab chiqilgan. Shuningdek, Qashqadaryo 
viloyati hokimligining 2030-yilgacha viloyatda ishsizlik darajasini qisqartirish bo‘yicha tayyorlagan hisobot 
ko‘rsatkichlari bilan qiyosiy tahlil qilingan. Ya’ni, tahlil natijalari ikki xil ssenariyda taqdim etiladi. Birinchisi, 
muallif tadqiqoti natijalariga asoslangan prognozlar bo‘lsa, ikkinchisi viloyat hokimligi prognoz ko‘rsatkichlari 
asosidagi ssenariylardan iborat.

Polinomial regressiya usulida ma’lumotlarni prognozlash bir qancha afzalliklarga ega. Polinomial regressiya 
usulining asosiy afzalliklaridan biri uning moslashuvchanligidir. Modelga yuqori tartibli shartlarni qo‘shish orqali 
biz mustaqil va qaram o‘zgaruvchilar o‘rtasidagi murakkabroq munosabatlarni o‘rganishishimiz mumkin6. Shu-
ningdek, polinomial regressiya usuli orqali prognozlash noaniqlik va dispersiyani kamaytirish orqali modelning 
aniqligini oshiradi. Polinomial regressiya modellari chiziqli modellarga qaraganda murakkabroq bo‘lsada, ular 
talqin qilinishi va vizualizatsiya qilinishi osonroq. Masalan, biz polinom funksiyaning egri chizig‘ini chizishimiz 
va mustaqil o‘zgaruvchining qiymatlari ortishi bilan uning qanday o‘zgarishini kuzatishimiz mumkin. Har bir 
atamaning umumiy muvofiqlikka qo‘shgan hissasini tushunish uchun modelning koeffitsientlarini ham ko‘rib 
chiqishimiz mumkin. Polinomial regressiya usulida ma’lumotlarni prognozlashda boshqa omillarning o‘zgarishi 
hisobga olinmaydi va ko‘rsatkichlarning umumiy o‘zgarish tendensiyalariga asoslanib istiqbol ko‘rsatkichlari 
belgilanadi.

Polinomial regressiya usulida prognoz modeli tenglamasi quyidagi ko‘rinishda:

y = a × e – bx

bu yerda:
y – qaram o‘zgaruvchi.
x – mustaqil o‘zgaruvchi.
a – regressiya chizig‘i uchun Y o‘qining kesishishi.
b – regressiya chizig‘ining qiyaligi
e – (Eyler soni) tabiiy logarifmning asosini ifodalaydi.

2 O‘zbekiston Respublikasi Vazirlar Mahkamasining 20.04.2022-yildagi “2022‒2026-yillarda kompleks Qashqadaryo viloyati hududla-
rini ijtimoiy-iqtisodiy rivojlantirish va aholi turmush darajasini yanada yaxshilashga doir qo‘shimcha chora-tadbirlar to‘g‘risida”gi 201-
sonli qarori.

3 Лукианенко ва бошқалар., (2019). “Comparative Analysis of Different Univariate Forecasting Methods in Modelling and Predicting the 
Romanian Unemployment Rate for the Period 2021–2022”. URL: https://labourmarketresearch.springeropen.com/articles/10.1186/
s12651-023-00345-8 https://www.ncbi.nlm.nih.gov/pmc/articles/PMC8000965/

4 Чакрабортй ва бошқалар., (2021). “Unemployment rate forecasting: LSTM-GRU hybrid approach”. URL: 
5 Ravallion, M. (2001). Poverty Comparisons: A Guide to Concepts and Methods. Living Standards Measurement Study Working Paper 

No. 88. The World Bank.
6 Advantages Of Polynomial Regression. URL: https://fastercapital.com/topics/advantages-of-polynomial-regression.html

O‘zbekiston Respublikasi Kambag‘allikni qisqartirish va bandlik vazirligi ma’lumotlariga asosan, 2023-yil 
yakunlari ko‘ra mamlakatimizda ishsizlik darajasi 6,8 foizni tashkil etgan holda o‘tgan yilning mos davriga nis-
batan 2,1 foizga qisqargani ma’lum qilindi7. Statistika agentligi ma’lumotlariga asosan Qashqadaryo viloyati 
2022-yil yakunlariga ko‘ra mamlakatimizning ishsizlik darajasi eng yuqori bo‘lgan hududlaridan biri bo‘lib, 9,3 
foiz ko‘rsatkichda qayd etilgan. Shunday ekan, viloyatdagi ishsizlik darajasini istiqboldagi ko‘rsatkichlarini prog-
nozlash masalaga yanada teranroq qarash imkonini taqdim etadi.

Yuqorida ta’kidlab o‘tganimizdek, tahlil natijalari ikki xil ssenariyga asoslangan. Birinchi ssenariy, prognoz-
lash davomida Qashqadaryo viloyatining 2004‒2022-yillar mobaynida ishsizlik darajasi darajasi ko‘rsatkichlari 
trend ma’lumotlari o‘rganildi va statistik vaqtlar qatori uslubi orqali polinomial regressiya usulida prognoz modeli 
hisoblab chiqildi. Bu ko‘rsatkichlarni 1-jadvalda ko‘rishimiz mumkin.

1-jadval: Qashqadaryo viloyatining 2004‒2022-yillar mobaynida ishsizlik darajasi ko‘rsatkichlari8

Yillar Amaldagi ko‘rsatkichlari Indeks miqdor Ko‘paytiriladigan qiymat Qo‘shiladigan qiymat

2004 0,3 1 0,50982456 0,701754386

2005 0,3 2 0,50982456 0,701754386

2006 0,3 3 0,50982456 0,701754386

2007 5,2 4 0,50982456 0,701754386

2008 5 5 0,50982456 0,701754386

2009 5,1 6 0,50982456 0,701754386

2010 5,8 7 0,50982456 0,701754386

2011 5,3 8 0,50982456 0,701754386

2012 5,3 9 0,50982456 0,701754386

2013 5,2 10 0,50982456 0,701754386

2014 5,5 11 0,50982456 0,701754386

2015 5,5 12 0,50982456 0,701754386

2016 5,3 13 0,50982456 0,701754386

2017 6,1 14 0,50982456 0,701754386

2018 9,7 15 0,50982456 0,701754386

2019 9,3 16 0,50982456 0,701754386

2020 11,1 17 0,50982456 0,701754386

2021 10,2 18 0,50982456 0,701754386

2022 9,3 19 0,50982456 0,701754386

Qashqadaryo viloyatining 2004‒2022-yillar mobaynida ishsizlik darajasi ko‘rsatkichlari tahlil qilinganda 
2004‒2006-yillarda 0,3 foizni, 2007‒2017-yillarda 5-6 foizni, 2018‒2021-yillar oralig‘ida bu ko‘rsatkichlar 9-11 
foizga o‘sganligini ko‘rishimiz mumkin. Aynan mazkur tendensiya natijalari orqali hududdagi ishsizlik darajasi-
ning istiqbol ko‘rsatkichlari ishlab chiqildi. Bu ko‘rsatkichlarni 2-jadvalda ko‘rishimiz mumkin.

7 O‘zbekistonda ishsizlik darajasi kamaygani ma’lum qilindi. URL: https://kun.uz/kr/news/2024/03/05/ozbekistonda-ishsizlik-daraja-
si-kamaygani-malum-qilindi

8 Muallif tomonidan ishlab chiqilgan.

2-jadval: Qashqadaryo viloyatining ishsizlik darajasining 2022‒2030-yillardagi istiqbol ko‘rsatkichlari9

Yillar Prognoz ko‘rsatkichlari Indeks miqdor Ko‘paytiriladigan qiymat Qo‘shiladigan qiymat

2023 10,9 20 0,50982456 0,701754386

2024 11,4 21 0,50982456 0,701754386

2025 11,9 22 0,50982456 0,701754386

2026 12,4 23 0,50982456 0,701754386

2027 12,9 24 0,50982456 0,701754386

2028 13,4 25 0,50982456 0,701754386

2029 14,0 26 0,50982456 0,701754386

2030 14,5 27 0,50982456 0,701754386

Qashqadaryo viloyatining ishsizlik darajasining 2023‒2030-yillardagi istiqbol ko‘rsatkichlari tahlil qilin-
ganda, bu ko‘rsatkichlar 2023-yilda 10,9 foizga, 2024-yilda 11,4 foizga, 2025-yilda 11,9 foizga, 2026-yilda 
12,4 foizga, 2027-yilda 12,9 foizga, 2028 yilda 13,4 foizga, 2029-yilda 14,0 foizga, 2030-yilga borib bu 
ko‘rsatkich 14,5 foizga o‘sishini ko‘rishimiz mumkin. Hududdagi ishsizlik va kambag‘allik darajalarini ortishiga 
demografik omillar asosiy sabablardan biri hisoblanadi. Statistik ma’lumotlarga asosan, 2022-yil yakunlari ko‘ra 
Qashqadaryo viloyati mamlakatimizda tug‘ilish koyeffitsiyenti yuqori bo‘lgan Surxondaryo viloyatidan so‘ng 
ikkinchi hudud hisoblanadi. Prognozlash polinomial regressiya usuli orqali amalga oshirilganligi tufayli, kel-
gusida mazkur mintaqada ishsizlik darajasida o‘sish tendensiyasi kuzatilishi kutilmoqda, ya’ni boshqa ishsizlik 
darajasiga ta’sir etuvchi omillar o‘zgarishsiz qolgan holatda mazkur prognoz ahamiyatlidir (1-rasm).

1-rasm: Qashqadaryo viloyatining ishsizlik darajasining 2004–2022-yillardagi amaliy hamda 2030 yil istiqbol 
ko‘rsatkichlari10

9 Muallif tomonidan ishlab chiqilgan.
10 Muallif tomonidan ishlab chiqilgan.

R² = 0,8063296917, p≤0.04 ga teng. Ushbu modelga ko‘ra, prognoz natijasining aniqlik darajasi 80 foizga teng 
ekanligini ko‘rishimiz mumkin.

Yuqorida keltirilgan prognoz ko‘rsatkichlarni bevosida O‘zbekiston Respublikasi Vazirlar Mahkamasining 
201-son qarorida ko‘zda tutilgan maqsadli ko‘rsatkichlar bilan taqqoslasak, bizning taxminizda viloyatdagi ish-
sizlik darajasi 2026-yilda 12,4 foiz ko‘rsatkichga ega ekanligi va qarorda ko‘zda tutilgan 6,2 foiz ko‘rsatkichdan 
ancha yuqori ekanligi ma’lum bo‘ldi.

Ikkinchi ssenariy, O‘zbekiston Respublikasi Prezidetining 2023-yil 30-apreldagi ““O‘zbekiston–2030” 
strategiyasi to‘g‘risida”gi PF-158-son farmoni ijrosini ta’minlash maqsadida viloyat hokimligining hisobotlarida 
hududda 2030-yilgacha ishsizlik darajasini kisqartirish prognoz ko‘rsatkichlari ishlab chiqilgan bo‘lib, shazkur 
ko‘rsatkichlarni tadqiqot natijalari bilan qiyosiy tahlili quyidagi jadvalda o‘z aksini topgan (3-jadval).

3-jadval: Muallif prognoz ko‘rsatkichlar va viloyat hokiligi hisobotlaridagi prognoz ko‘rsatkichlarning qiyosiy 
tahlili

Ssenariylar
Yillar

2023 2024 2025 2026 2027 2028 2029 2030

Muallif prognoz ko‘rsatkichlari 10,9 11,4 11,9 12,4 12,9 13,4 14,0 14,5

Viloyat hokimligi prognoz ko‘rsatkichlari 9,3 8,7 8,5 8,2 7,9 7,6 7,3 6,5

Qashqadaryo viloyati hokimligi hisobotlarida keltirilgan prognoz ko‘rsatkichlar muallif tadqiqot ko‘rsatichla-
ridan keskin farq qilayotganligining asosiy sababi, hokimlik yalpi hududiy-iqtisodiy ko‘rsatkichlar ko‘zlangan 
darajaga ko‘talishini inobatga olgan holda optimistik ko‘p omilli prognozlash usulidan foydalanganligi bilan izoh-
lanadi. Ya’ni, viloyatda yangi ish o‘rinlarini yaratilishi uchun sharoit hozirlanmas ekan, mazkur ko‘rsatkichlar 
yildan-yilga yomonlashish ehtimoli yuqoriligicha qolaveradi.

Qashqadaryo viloyatining Qarshi shahri, Chiroqchi va Shahrisabz tumanlari viloyatda eng ko‘p ish o‘rinlari 
yaratildi. Boshqa tomondan, Mirishkor, Nishon va Dehxonobod tumanlarida 2015‒2021-yillarda eng past ish 
o‘rinlari yaratildi. Qolgan tumanlar ish o‘rinlari yaratish bo‘yicha o‘rtada joylashgan. Biroq, bu tumanlardagi aholi 
dinamikasini hisobga olish muhimdir.

Yangi ish o‘rinlari nuqtayi nazaridan, hududda yaratilishi mumkin bo‘lgan ish o‘rinlari quyidagi yo‘nalish-
larda amalga oshirish mumkin:

● qayta tiklanadigan energiya bo‘yicha ish o‘rinlari: Quyosh va shamol energiyasi kabi qayta tikla-
nadigan energiya sohasida ish o‘rinlari kerakli infratuzilma va o‘quv dasturlarini ishlab chiqish orqali 
yaratilishi mumkin.

● ta’minot zanjiri ish o‘rinlari: Mahalliy sanoat rivojlangan sari ta’minot zanjiri bo‘ylab logistika, ombor-
xona, marketing va tarqatish kabi ish o‘rinlari yaratilishi mumkin.

● sog‘liqni saqlash bo‘yicha ish joylari: Sog‘liqni saqlash infratuzilmasiga sarmoya kiritish yoki sog‘liqni 
saqlash xizmatlaridan foydalanish imkoniyatlarini kengaytirish shifokorlar, hamshiralar va ma’muriy 
xodimlar kabi yangi ish o‘rinlarini yaratishi mumkin.

● texnologiya ish o‘rinlari: Texnologiya rivojlanishi bilan, dasturiy ta’minot ishlab chiquvchilari, texnik 
yordam va ma’lumotlar tahlilchilari kabi texnologiya bilan bog‘liq ish o‘rinlari yaratilishi mumkin.

● barqaror qishloq xo‘jaligi bo‘yicha ish o‘rinlari: Barqaror qishloq xo‘jaligi amaliyotlarini yaratish va 
oziq-ovqat mahsulotlarini qayta ishlashga sarmoya kiritish fermerlar, oziq-ovqat mahsulotlarini qayta 
ishlash korxonalari va distribyutorlar uchun yangi ish o‘rinlarini yaratishi mumkin.

X U L O S A  V A  T A K L I F L A R
Xulosa qilib aytganda, bandlik imkoniyatlarini rag‘batlantiradigan va qashshoqlikni kamaytiradigan yangi 

iqtisodiy mexanizmlarni yaratish infratuzilma, inson kapitali, innovatsiyalar va hamkorlikka investitsiyalarni 
o‘z ichiga olgan ko‘p qirrali yondashuvni talab qiladi. Hududlarda aholi turmush darajasini oshirish, ularni ijti-
moiy-iqtisodiy qo‘llab-quvvatlash maqsadida ko‘proq yangi ish o‘rinlari yaratish maqsadga muvofiqdir. Bunga 
turli xil vositalar yordamida erishish mumkin, masalan:

● resurslardan samarali foydalanish maqsadida bo‘sh turgan binolar, inshootlar, chekka hududlarda 
kichik korxonalar tashkil etish;

● tumanlarda kasanachilikni rivojlantirish, mahalliy mehnat, ayniqsa, qishloq ayollari, yoshlar va nogi-
ronlar mehnatidan foydalanish;

● chekka hududlardagi aholini tomorqalaridan oziq-ovqat mahsulotlari ishlab chiqarishda foydalanishga 
undash, oila a’zolarini ish bilan ta’minlash;

● tog‘li va tog‘ oldi hududlarda intensiv bog‘lar, hosilni qayta ishlash va eksportbop mahsulotlar ishlab 
chiqarish bo‘yicha mini sexlar barpo etish;

● Qashqadaryo viloyatining barcha tumanlarida, ayniqsa, Shahrisabzga e’tibor qaratgan holda turizm 
faoliyatini rivojlantirish zarur.

Ushbu chora-tadbirlarni amalga oshirish orqali imkoniyati cheklangan aholining turmush darajasi va pul 
daromadlari yaxshilanib, hududning umumiy ijtimoiy-iqtisodiy rivojlanishiga va eng asosiysi hududiy ishsizlik 
darajasining pasayishiga olib keladi.

